
Diterbitkan oleh:

Unit Integriti
Kumpulan Pendidikan YPJ
Aras 2, Blok B, KM 16,
Jalan Kulai-Kota Tinggi, 81900 Kota 
Tinggi, Johor Darul Ta’zim.

Buletin KPYPJ tahun 2026 ini disediakan bertujuan meningkatkan 
kefahaman, kesedaran dan amalan integriti dalam kalangan 
seluruh warga KPYPJ.

Alhamdulillah, setinggi-tinggi kesyukuran 
dipanjatkan ke hadrat Ilahi kerana dengan 
limpah kurnia-Nya, kita dapat terus melangkah 
ke hadapan dalam memperkukuh budaya 
integriti di Kumpulan Pendidikan YPJ (KPYPJ).

Tema “TRANSFORMASI BERTERASKAN INTEGRITI” 
yang diangkat pada tahun ini mencerminkan 
komitmen berterusan KPYPJ dalam memastikan 
setiap perubahan dan kemajuan yang dicapai 
adalah berlandaskan nilai amanah, ketelusan 
dan akauntabiliti. Integriti bukan sekadar 
prinsip, malah merupakan asas utama dalam 
membina kepercayaan serta kecemerlangan 
organisasi.

Seiring dengan aspirasi KPYPJ 2030, beberapa 
sasaran strategik yang signifikan dan boleh 
diukur telah digariskan bagi tempoh lima tahun 
akan datang:

•	 KPYPJ disasarkan untuk mencapai status 

universiti menjelang tahun 2029, seterusnya 

muncul sebagai antara institusi pendidikan tinggi 

terbaik di peringkat nasional serta melahirkan 

graduan yang kompetitif dan berketrampilan.

•	 KPYPJ juga beriltizam untuk memperbaiki 

kedudukan dalam ranking universiti global ke 

tahap 4,000 terbaik melalui pemerkasaan kualiti 

program pendidikan dan latihan yang selari 

dengan keperluan industri semasa.

•	 Dalam memperkukuh agenda TVET, KPYPJ 

Haji Mohd Fahmi bin Salam
Ketua Pegawai Eksekutif, Kumpulan Pendidikan YPJ

merancang pembangunan kompleks pendidikan, 

latihan teknikal dan vokasional di JSkills Kota 

Tinggi sebagai Hub Pendidikan TVET terbaik 

negara, sejajar dengan inisiatif Johor-Singapore 

Special Economic Zone (JS-SEZ). Usaha ini turut 

disokong melalui pelaksanaan operasi Kolej 

Kemahiran Johor (KKJ) Johor Bahru di lokasi 

baharu menjelang tahun 2026.

•	 Selain itu, melalui KPMS, peranan Tadika Jauhar 

YPJ akan terus diperkasa sebagai pusat 

pendidikan awal kanak-kanak yang menyokong 

agenda Sekolah Rintis Bangsa Johor (SRBJ), selari 

dengan pemerkasaan Tabika KEMAS di negeri 

Johor.

Melangkah ke hadapan, KPYPJ kekal komited untuk 

melaksanakan transformasi secara menyeluruh yang 

bukan sahaja memacu kecemerlangan akademik, 

tetapi juga memperkukuh tadbir urus berintegriti. 

Dengan kerangka pelaksanaan yang sistematik serta 

sokongan padu daripada semua pihak, saya yakin Visi 

KPYPJ 2030 mampu direalisasikan dengan jayanya.

Akhir kata, marilah kita bersama-sama 

memperkukuhkan budaya integriti dalam setiap 

tindakan dan keputusan yang diambil. Sesungguhnya, 

kecemerlangan yang mampan hanya dapat dicapai 

melalui kejujuran, amanah dan tanggungjawab 

bersama.

Sekian, terima kasih.

Alhamdulillah, setinggi-tinggi kesyukuran dipanjatkan 
ke hadrat Allah SWT kerana dengan izin-Nya kita dapat 
menerbitkan Buletin Integriti KPYPJ sebagai satu platform 
perkongsian ilmu, kesedaran dan komitmen warga 
organisasi dalam memperkukuhkan nilai integriti dalam 
setiap aspek tugas dan tanggungjawab.

Dalam era yang menuntut kecekapan, ketelusan dan 
akauntabiliti, integriti bukan lagi sekadar nilai yang 
disebut-sebut, tetapi merupakan asas penting dalam 
memastikan kejayaan dan kelestarian sesebuah 
organisasi. Integriti perlu dizahirkan melalui tindakan, 
keputusan dan cara kita melaksanakan amanah yang 
telah dipertanggungjawabkan kepada kita.

Seiring dengan Pelan Transformasi  KPYPJ yang disokong 
penuh oleh Lembaga Pengarah, setiap warga kerja 
memainkan peranan penting dalam memastikan 
perubahan yang dilaksanakan benar-benar memberi 
impak kepada penyampaian perkhidmatan dan 
pencapaian matlamat organisasi. Dalam konteks ini, 
Petunjuk Prestasi Utama (KPI) bukan sekadar ukuran 
prestasi, tetapi juga menjadi panduan dalam memastikan 
setiap usaha dan inisiatif dilaksanakan secara terancang, 
berfokus dan berintegriti.

KPI yang ditetapkan hendaklah dicapai melalui pendekatan 
yang beretika, telus dan mematuhi peraturan yang 
ditetapkan. Kejayaan yang dicapai tanpa integriti bukanlah 
kejayaan yang sebenar. Justeru, keseimbangan antara 
pencapaian KPI dan pematuhan kepada nilai integriti 
amat penting dalam memastikan pelan transformasi ini 
dilaksanakan secara mampan dan berkesan.

Saya percaya bahawa budaya integriti yang kukuh 
akan melahirkan warga kerja yang bertanggungjawab, 
berakauntabiliti dan sentiasa berusaha memberikan 
yang terbaik kepada organisasi. Apabila integriti menjadi 
budaya, ia akan memperkukuhkan kepercayaan, 
meningkatkan profesionalisme dan seterusnya menyumbang kepada kecemerlangan organisasi secara 
keseluruhan.

Akhir kata, saya berharap agar penerbitan Buletin Integriti ini dapat menjadi sumber inspirasi dan panduan 
kepada seluruh warga KPYPJ untuk terus mengamalkan nilai integriti dalam setiap tindakan dan keputusan. 
Marilah kita bersama-sama memperkukuhkan budaya kerja yang berteraskan amanah, ketelusan dan 
kecemerlangan demi memastikan agenda transformasi organisasi dapat direalisasikan dengan jayanya.

Sekian, terima kasih.

Kata-Kata Aluan
KETUA PEGAWAI OPERASI

KUMPULAN PENDIDIKAN YPJ

SHAHRUL NIZAR BIN AHMAD
Ketua Pegawai Operasi Kumpulan Pendidikan YPJ

Tinta
KETUA PENGARANG

NORLE BINTI HJ MOHAMED KAMSAN (CEIO)
Ketua Pengarang

Alhamdulillah, dengan izin dan rahmat-Nya, Buletin Integriti KPYPJ 2025/2026 
dapat diterbitkan sebagai salah satu medium perkongsian ilmu, kesedaran dan 
pengukuhan budaya integriti dalam kalangan warga kerja KPYPJ.

Penerbitan buletin ini selari dengan tema “Transformasi Berteraskan Integriti”, 
yang menekankan bahawa setiap usaha perubahan dan penambahbaikan 
dalam organisasi perlu berpaksikan kepada nilai integriti. Dalam dunia kerja 
yang semakin mencabar dan dinamik, integriti bukan sekadar nilai moral, tetapi 
merupakan asas kepada kepercayaan, kredibiliti dan kelestarian sesebuah 
organisasi.

Buletin ini memuatkan pelbagai perkongsian yang merangkumi artikel berkaitan 
integriti, tadbir urus yang baik, pematuhan undang-undang, kisah teladan serta 
inisiatif organisasi dalam memperkukuhkan budaya integriti. Diharapkan setiap 
kandungan yang disediakan dapat memberi manfaat, meningkatkan kesedaran 
serta menjadi panduan kepada seluruh warga kerja dalam melaksanakan 
amanah dengan penuh tanggungjawab.

Sebagai Ketua Pengarang, saya merakamkan setinggi-tinggi penghargaan dan 
terima kasih kepada semua pihak yang telah memberikan kerjasama, idea dan 
sumbangan penulisan sehingga buletin ini dapat diterbitkan dengan jayanya. 
Semoga usaha kecil ini dapat menyumbang kepada pembudayaan integriti 
serta memperkukuhkan komitmen kita bersama dalam menjayakan transformasi 
KPYPJ.
Akhir kata, marilah kita bersama-sama menjadikan integriti sebagai nilai teras 
dalam setiap tindakan dan keputusan, demi memastikan KPYPJ terus melangkah 
maju sebagai organisasi yang berwibawa, telus dan berdaya saing.

Sekian, terima kasih.

9

BULETIN INTEGRITI KPYPJ 2025/2026



1110

BULETIN INTEGRITI KPYPJ 2025/2026BULETIN INTEGRITI KPYPJ 2025/2026

Santai Integriti

TRANSFORMASI bermula dengan INTEGRITI

Transformasi organisasi sering dikaitkan dengan perubahan struktur, 
penambahbaikan sistem, penggunaan teknologi baharu serta peningkatan 
kecekapan operasi. Namun begitu, kejayaan sesuatu transformasi tidak 

hanya bergantung kepada perubahan proses kerja semata-mata. Sebaliknya, 
ia perlu bermula dengan satu asas yang paling penting iaitu integriti.

Integriti merujuk kepada nilai kejujuran, amanah, ketelusan dan tanggungjawab 
dalam melaksanakan tugas. Dalam konteks organisasi, integriti memastikan 
setiap keputusan yang dibuat adalah berlandaskan prinsip yang betul serta 
mematuhi undang-undang dan peraturan yang ditetapkan. Apabila integriti 
menjadi budaya kerja, ia akan mewujudkan persekitaran organisasi yang lebih 
profesional, dipercayai dan berdaya saing.

Dalam usaha melaksanakan transformasi organisasi, setiap warga kerja 
memainkan peranan penting. Transformasi yang berjaya memerlukan 
komitmen semua pihak untuk mengamalkan nilai integriti dalam setiap 
tindakan dan keputusan. Ini termasuklah mematuhi prosedur kerja, 
mengelakkan konflik kepentingan, menggunakan sumber organisasi 

secara berhemah serta melaksanakan 
tanggungjawab dengan penuh amanah.

Selain itu, integriti juga membantu 
memperkukuh sistem tadbir urus 
organisasi. Melalui amalan integriti, 
risiko salah guna kuasa, rasuah dan 
penyelewengan dapat dikurangkan. 
Organisasi yang mengamalkan integriti 
akan lebih diyakini oleh pelanggan, rakan 
strategik dan masyarakat. Kepercayaan 
ini merupakan aset penting dalam 
memastikan kelangsungan serta reputasi 
organisasi dalam jangka panjang.

Transformasi yang berkesan bukan 
sahaja melibatkan perubahan sistem 
dan proses kerja, tetapi juga perubahan 
sikap dan budaya kerja warga organisasi. 
Oleh itu, usaha memupuk integriti perlu 
dilaksanakan secara berterusan melalui 
pendidikan, latihan, penguatkuasaan polisi 
serta teladan yang ditunjukkan oleh pihak 
kepimpinan.

Kesimpulannya, integriti merupakan 
asas kepada kejayaan transformasi 
organisasi. Tanpa integriti, perubahan 
yang dilaksanakan mungkin hanya 
bersifat sementara dan tidak memberi 
impak yang berpanjangan. Sebaliknya, 
apabila integriti dijadikan teras dalam 
setiap aspek pengurusan dan pentadbiran, 
organisasi akan mampu bergerak ke arah 
kecemerlangan dengan lebih yakin, telus 
dan mampan.

Transformasi sebenar bermula apabila 
integriti menjadi budaya dan amalan 
setiap warga organisasi.

Oleh :

Pengurus Integriti dan Audit Dalaman KPYPJ

Norle binti Hj Mohamed Kamsan (CeIO)

Ada apa pada
KEJUJURAN?

Sesungguhnya kejujuran membawa 
kepada kebaikan, dan kebaikan membawa 

ke syurga. Seseorang itu akan terus 
berkata benar sehingga dia dicatat di 

sisi Allah sebagai orang yang benar. Dan 
sesungguhnya dusta membawa kepada 
kejahatan, dan kejahatan membawa ke 

neraka. Seseorang itu akan terus berdusta 
sehingga dia dicatat di sisi Allah sebagai 

seorang pendusta.

[Hadis Riwayat Bukhari dan Muslim]

Hadis agung di atas bukan 
sekadar pesanan moral biasa 
dari Nabi SAW, bahkan ianya 

adalah satu formula kehidupan 
yang ampuh yang akhirnya akan 
menentukan pengakhiran kehidupan 
abadi seorang hamba kelak. Dengan 
kata lain, ianya merentasi dunia dan 
akhirat. Ia menjadi asas penting 
dalam memahami integriti sebagai 
nilai teras dalam kehidupan seorang 
Muslim. Setiap perkataan yang 
keluar daripada lidah manusia boleh 
memberi kesan sama ada positif atau 
negatif kepada kehidupan seseorang. 
Setiap kata yang benar mengangkat 
darjat seseorang sedikit demi sedikit, 
sehingga akhirnya dia diiktiraf di sisi 
Allah sebagai seorang YANG BENAR 
iaitu golongan elit dalam kalangan 
manusia yang benar.

Lidah seorang saksi yang dusta 
akan menjerumuskan seseorang 
yang tidak bersalah ke lembah 
hukuman. Seorang pelajar yang 
suka menipu semasa peperiksaan 
akan cenderung membawa sifat 
negatif tersebut semasa dalam alam 
pekerjaan. Seorang kontraktor yang 
tidak jujur pula akan cenderung 
contohnya menggunakan bahan 
binaan yang kurang berkualiti dalam 
membina bangunan; mengkhianati 
kepercayaan klien dengan niat 
menjana keuntungan lebih daripada 
yang sepatutnya.

Setiap langkah yang diambil daripada 
kejujuran akan menimbulkan arus 
kebaikan, mengukuhkan hubungan, 
menumbuhkan kepercayaan 

serta menciptakan suasana 
yang harmonis. Dalam konteks 
kepemimpinan dan organisasi, 
kejujuran merupakan "mata wang" 
yang paling berharga; tanpanya, 
segala pencapaian material akan 
hancur tanpa sokongan. Dusta bukan 
hanya kesalahan biasa, bahkan 
tanda awal kepada keruntuhan yang 
lebih besar. Ia bermula dengan suatu 
kebohongan yang nampak kecil, 
tetapi berkembang menjadi jaringan 
penipuan yang menjebak diri sendiri. 
Dusta merosakkan kepercayaan, 
meruntuhkan hubungan dan 
menjejaskan integriti. Lebih 
mengerikan, individu yang terus-
menerus berbohong akan “dikenali” 
sebagai pendusta di hadapan Allah, 
sebuah gelaran yang memiliki kesan 
yang sangat berat di akhirat nanti.

Orang Melayu pula sejak sekian 
lama telah mengekspresikan 
kebijaksanaan ini melalui pepatah: 
“Bercakap serupa bikin”.” Ungkapan 
ini bukan sekadar kata-kata, 
melainkan sebuah prinsip kehidupan. 
Apa yang kita katakan harus 
diwujudkan dalam tindakan. Tanpa 
keselarasan ini, keyakinan akan 
lenyap. Tanpa keyakinan, sesebuah 
institusi tidak akan dapat berdiri 
kukuh.

Mari kita menyelusuri sebentar kisah 
masyhur Amirul Mukminin, Umar Al-
Khattab yang menjadi pemimpin 
selepas Khalifah Abu Bakr As-Syiddiq, 
dalam mengurus pentadbiran 
negara Islam yang luas. Pada satu 
malam, beliau sedang bekerja 

menggunakan lampu yang dibiayai 
oleh baitulmal (harta negara). 
Tiba-tiba, seorang tetamu datang 
untuk berbincang berkenaan urusan 
peribadi. Umar segera memadamkan 
lampu tersebut dan menyalakan 
lampu lain miliknya sendiri sambil 
meneruskan perbualan. Apabila 
tetamu tersebut bertanya sebabnya, 
Amirul Mukminin menjelaskan: 
“Lampu tadi milik negara, aku tidak 
boleh menggunakannya untuk 
urusan peribadi.” Tanyalah kepada 
diri kita sendiri yang bekerja di 
pejabat-pejabat dan seumpamanya, 
mampukah kita mengasingkan 
antara urusan peribadi dengan urusan 
pejabat semasa menggunakan 
harta milik syarikat. Tentu agak 
sukar, bukan? Tetapi itulah peribadi 
agung yang dipaparkan kepada 
kita merentasi masa yang menjadi 
pedoman hidup mulia. Kita sebagai 
hamba diberi pilihan yang luas oleh 
Allah SWT untuk memilih kehidupan 
yang jujur ataupun tidak. 

Mengapa kisah ini sangat hebat? 
Dalam situasi biasa, perkara ini 
mungkin dianggap amat remeh 
kerana hanya lampu kecil sahaja, 
tiada impak di mata kasar manusia. 
Namun bagi Umar, amanah tidak 
diukur pada besar atau kecil, 
tetapi pada prinsip. Harta awam 
adalah amanah di bahu pemimpin, 
bukan milik peribadi dan integriti 
mesti konsisten, bukan bermusim 
walaupun tiada siapa yang melihat. 
Ini membuktikan kejujuran beliau 
bukan sekadar teori, tetapi diamalkan 
hingga ke perkara paling kecil. 

Seringkali orang yang jujur ditindas 
oleh orang yang rakus. Namun prinsip 
tetap prinsip yang perlu dipertahan 
hingga ke akhir hayat.

Di samping itu, perlu juga ditekankan 
pendidikan berkenaan integriti di era 
digital. Generasi muda mutakhir ini 
hidup di tengah kemajuan teknologi 
yang pantas, di mana maklumat 
dapat diakses dan disebarkan dengan 
begitu mudah tanpa mengambil kira 
kesan kepada kehidupan manusia. 
Kemudahan ini juga memberikan 
kesempatan untuk penyalahgunaan 
seperti plagiarisme, penipuan 
dalam pekerjaan serta penyebaran 
maklumat yang salah. Oleh karena 
itu, mereka harus mendapatkan 
pelajaran tentang etika penggunaan 
teknologi dan pentingnya tetap jujur 
meskipun dilingkungi dunia maya 
tanpa sempadan. Perlu ditekankan 
terutamanya kepada para pendidik 
dan ibubapa supaya memberi 
kesedaran bahawa setiap perbuatan, 
sama ada secara fizikal atau digital, 
mempunyai implikasi moral yang 

perlu dibentuk sejak awal usia 
anak-anak. Langkah penting dalam 
membangun sikap jujur dalam 
kalangan generasi muda adalah 
menjadikan kejujuran sebagai ciri 
identiti diri. Mereka harus diajarkan 
bahwa kejujuran merupakan simbol 
martabat dan harga diri individu. 
Orang yang berintegriti tidak hanya 
dihargai, tetapi juga dipercayai oleh 
masyarakat amnya.

Kesimpulannya, kejujuran 
adalah dasar kepada integriti 
dan merupakan kunci kepada 
kejayaan di dunia dan akhirat. 
Sebaliknya, kebohongan adalah 
jalan menuju kehancuran. Oleh 
itu, setiap individu perlu berusaha 
mengamalkan kejujuran dalam 
segala aspek kehidupan untuk 
meraih kebahagiaan hakiki demi 
memperoleh keredaan Allah SWT. 
Di samping itu, integriti tidak hanya 
mencorakkan penampilan luar, tetapi 
juga menguatkan “jiwa dan nadi” 
sesuatu organisasi. Organisasi yang 
berintegriti akan berfungsi dengan 

stabil dan konsisten, tidak mudah 
terpengaruh oleh krisis mahupun 
cabaran, tidak mudah dipengaruhi 
oleh tekanan. Selain itu, keberanian 
untuk mengungkapkan kebenaran 
juga harus dilatih dalam kalangan 
pemuda. 

Ramai yang sedar akan 
kebenaran tetapi enggan untuk 
mengungkapkannya kerana 
bimbang akan tekanan yang bakal 
diterima. Oleh itu, satu persekitaran 
yang selamat dan terbuka mesti 
diwujudkan supaya mereka berani 
menyatakan pendapat dengan 
jujur tanpa rasa takut. Sikap saling 
menghargai dan menerima perspektif 
orang lain akan membentuk budaya 
komunikasi yang baik dan terbuka. 
Dalam situasi ini, peranan orang 
dewasa serta pemimpin sangat 
penting sebagai teladan. Perilaku jujur 
yang ditampilkan oleh orang dewasa 
dapat menjadi contoh bagi generasi 
muda untuk menerapkannya dalam 
kehidupan seharian. 

Oleh :

Rektor KUYPJ

Dr Hajah Nor Aishah binti Abdul Aziz

Isu rasuah bukan sahaja melibatkan individu, malah boleh berlaku dalam organisasi melalui tindakan pekerja atau 
pihak berkaitan yang bertindak bagi pihak syarikat. Bagi memperkukuh usaha pencegahan rasuah di Malaysia, 
kerajaan telah memperkenalkan Seksyen 17A di bawah Akta Suruhanjaya Pencegahan Rasuah Malaysia  yang 

berkuat kuasa pada 1 Jun 2020. Peruntukan ini dikenali sebagai liabiliti korporat, iaitu syarikat atau organisasi boleh 
dipertanggungjawabkan jika berlaku rasuah yang dilakukan oleh individu yang berkaitan dengan organisasi 
tersebut.

Artikel ini menghuraikan konsep Seksyen 17A, prinsip TRUST, serta kepentingan tatacara mencukupi (adequate 
procedures) dalam memastikan organisasi bebas daripada rasuah.

Peruntukan Liabiliti Korporat Seksyen 17A 
Akta SPRM, Prinsip TRUST dan Kepentingan 
Tatacara Mencukupi dalam Mencegah 
Rasuah Korporat

Seksyen 17A memperuntukkan bahawa sesebuah organisasi komersial boleh dianggap melakukan kesalahan 
rasuah sekiranya seseorang yang berkaitan dengan organisasi tersebut (contohnya pengarah, pekerja, rakan niaga 
atau ejen) memberikan atau menawarkan rasuah untuk mendapatkan manfaat bagi pihak organisasi.

Antara ciri utama peruntukan ini ialah:

Oleh itu, Seksyen 17A memberi mesej jelas bahawa organisasi perlu mengambil langkah proaktif untuk mencegah 
rasuah dalam operasi mereka.

•	Tanggungjawab korporat: Organisasi bertanggungjawab atas perbuatan rasuah yang dilakukan oleh individu yang bertindak 
bagi pihaknya.

•	Liabiliti pengurusan tertinggi: Pengarah, pengurus atau pegawai kanan boleh dianggap turut bertanggungjawab melainkan 
mereka dapat membuktikan bahawa kesalahan berlaku tanpa pengetahuan mereka dan langkah pencegahan telah diambil.

•	Hukuman yang berat: Jika sabit kesalahan, organisasi boleh dikenakan denda organisasi boleh didenda sekurang-kurangnya 
10 kali ganda nilai suapan atau RM1 juta, yang mana lebih tinggi dan / atau penjara hingga 20 tahun bagi pengurusan, kecuali 
mempunyai tatacara mencukupi (adequate procedures).

Seksyen 17A: Liabiliti Korporat terhadap Rasuah1

14

Bagi membantu organisasi melaksanakan langkah pencegahan yang berkesan, Suruhanjaya Pencegahan Rasuah 
Malaysia telah memperkenalkan Prinsip TRUST sebagai panduan asas kepada pelaksanaan tatacara mencukupi.

TRUST merujuk kepada lima elemen utama berikut:

T

R

U

S

T

Prinsip TRUST sebagai Panduan Pencegahan Rasuah2

	– Top Level Commitment
Pihak pengurusan tertinggi perlu menunjukkan komitmen jelas terhadap integriti dan penolakan rasuah. Ini termasuk menetapkan dasar anti-
rasuah, memberi contoh teladan serta memastikan budaya integriti diterapkan dalam organisasi.

	– Risk Assessment
Organisasi perlu menjalankan penilaian risiko rasuah secara berkala bagi mengenal pasti bahagian, proses atau aktiviti yang terdedah kepada 
risiko rasuah.

	– Undertake Control Measures
Langkah kawalan perlu dilaksanakan seperti prosedur kelulusan, semakan kewangan, polisi konflik kepentingan dan garis panduan pemberian 
hadiah atau hospitaliti.

	– Systematic Review, Monitoring and Enforcement
Organisasi perlu melakukan pemantauan, audit dalaman dan penilaian berkala untuk memastikan polisi anti-rasuah dilaksanakan dengan 
berkesan.

	– Training and Communication
Latihan, komunikasi dan kesedaran integriti perlu diberikan kepada semua pekerja serta pihak berkepentingan bagi memastikan mereka 
memahami dasar anti-rasuah organisasi.

Di bawah Seksyen 17A, organisasi boleh menggunakan pembelaan undang-undang sekiranya dapat membuktikan 
bahawa mereka telah melaksanakan tatacara mencukupi (adequate procedures) bagi mencegah rasuah.

Tatacara mencukupi merujuk kepada sistem, polisi dan langkah kawalan yang dirangka secara sistematik bagi 
memastikan organisasi beroperasi secara telus dan berintegriti. Antara elemen penting tatacara mencukupi 
termasuk:

Melalui tatacara ini, organisasi dapat mengurangkan risiko rasuah dan pada masa yang sama meningkatkan 
keyakinan pihak berkepentingan terhadap integriti institusi.

Konsep Tatacara Mencukupi (Adequate Procedures)3

1.	 Dasar Anti-Rasuah yang jelas
Polisi bertulis yang melarang rasuah dan menetapkan tindakan disiplin jika berlaku pelanggaran.

2.	 Kod Etika dan Tatakelakuan
Garis panduan tingkah laku bagi pekerja dan pihak berkaitan dalam menjalankan tugas.

3.	 Prosedur pelaporan salah laku (whistleblowing)
Saluran yang selamat dan telus untuk melaporkan salah laku tanpa takut tindakan balas.

4.	 Latihan integriti dan kesedaran anti-rasuah
Program latihan berterusan kepada kakitangan mengenai risiko rasuah dan tanggungjawab mereka.

5.	 Audit dan pemantauan berkala
Penilaian dalaman bagi memastikan semua polisi dan prosedur dipatuhi.

Pelaksanaan Seksyen 17A dan prinsip TRUST memberi beberapa manfaat penting kepada organisasi:

Organisasi yang mengamalkan tatacara mencukupi bukan sahaja mematuhi kehendak undang-undang, malah 
memperkukuh daya saing dan kelestarian organisasi dalam jangka panjang.

Kepentingan kepada Organisasi4

•	Mengukuhkan tadbir urus korporat
•	Meningkatkan reputasi dan kepercayaan pihak berkepentingan
•	Mengurangkan risiko undang-undang dan kewangan
•	Mewujudkan budaya kerja berintegriti

Seksyen 17A Akta SPRM merupakan langkah penting dalam memperkukuh usaha memerangi rasuah di Malaysia, 
khususnya dalam sektor korporat. Melalui pelaksanaan Prinsip TRUST dan tatacara mencukupi, organisasi dapat 
membina sistem pencegahan rasuah yang berkesan serta memastikan setiap anggota organisasi memegang 
teguh nilai integriti dan akauntabiliti.

Budaya integriti bukan sekadar mematuhi undang-undang, tetapi merupakan asas kepada kepercayaan, kredibiliti 
dan kejayaan sesebuah organisasi.

Rujukan :

•	 Akta SPRM 2009 (Pindaan 2018)
•	 Garis Panduan Tatacara Mencukupi, di bawah Subseksyen (5) Seksyen 17A 
•	 Akta Suruhanjaya Pencegahan Rasuah Malaysia 2009

Kesimpulan

16

Memahami konsep LEMBAH 
KEKECEWAAN

Keyakinan diri merupakan satu elemen penting dalam dunia 
kerjaya. Ia bukanlah sekadar mempengaruhi prestasi kerja, 
malah mencerminkan sikap profesionalisme seseorang 
pekerja. Pekerja yang yakin pada diri sendiri cenderung untuk 
tampil lebih berani, proaktif dan mampu menyumbang idea 
serta menyelesaikan masalah dengan lebih efisyen. Namun, 
tidak dapat dinafikan bahawa terdapat ramai pekerja yang 
berdepan dengan cabaran kurang keyakinan diri, terutamanya 
apabila berhadapan dengan tekanan kerja, perubahan dalam 
organisasi, atau kegagalan masa silam. Salah satu cara utama 
untuk mengatasi masalah keyakinan diri dalam kalangan 
pekerja ialah dengan mengenal pasti puncanya. Adakah ia 
berpunca daripada pengalaman dimarahi majikan, kegagalan 
melaksanakan tugas yang diberikan, atau kerana sering 
dibandingkan dengan rakan sekerja? Dengan memahami 
sebab utama yang menjejaskan keyakinan, seseorang boleh 
mula mencari penyelesaian yang sesuai.

Seterusnya, pekerja perlu mengamalkan pemikiran yang positif 
terhadap diri sendiri. Elakkan daripada terlalu menyalahkan 
diri apabila melakukan kesilapan. Sebaliknya, anggap 
kesilapan sebagai satu bentuk pembelajaran dan peluang 
untuk memperbaiki prestasi. Menetapkan matlamat kerja 
yang jelas dan realistik juga membantu membina keyakinan 
apabila matlamat tersebut berjaya dicapai, walaupun secara 
berperingkat. Meningkatkan kemahiran dan pengetahuan 
berkaitan tugas juga merupakan strategi yang sangat berkesan. 
Pekerja yang mahir dalam bidang tugasnya akan lebih yakin 
untuk memberi pendapat, pandangan, membuat keputusan dan 
mengambil tanggungjawab yang lebih besar. Justeru, pekerja 
disarankan untuk mengikuti latihan, kursus, atau membaca 
bahan-bahan berkaitan kerjaya mereka secara konsisten.

Sokongan daripada persekitaran kerja juga amat penting. 
Majikan dan rakan sekerja boleh memainkan peranan penting 
dalam memberi galakan, penghargaan dan maklum balas 
yang membina. Budaya kerja yang sihat dan saling menyokong 
akan membantu menanamkan rasa yakin dalam kalangan staf. 
Di samping itu, menjaga penampilan diri, komunikasi yang baik 
serta kemahiran sosial yang positif turut memberi kesan kepada 
imej dan keyakinan diri seseorang pekerja. Akhir sekali, jika 
masalah keyakinan diri semakin meruncing hingga menjejaskan 
kesihatan mental dan prestasi kerja, pekerja tidak perlu malu 
untuk mendapatkan bantuan daripada kaunselor organisasi 
atau pakar psikologi. Langkah ini menunjukkan kesedaran diri 
yang tinggi dan keinginan untuk berubah ke arah lebih baik.

Kesimpulannya, keyakinan diri dalam kalangan pekerja bukan 
hanya memberi manfaat kepada individu, malah menyumbang 
kepada kejayaan keseluruhan organisasi. Melalui usaha 
berterusan untuk memperbaiki diri, meningkatkan kemahiran, 
dan membina sikap positif, setiap pekerja mampu menjadi 
individu yang lebih yakin, cekap dan dihormati di tempat kerja.

Oleh :

Pegawai Integriti dan Audit Dalaman KPYPJ

Firdaus bin Hj Zainal Abidin

Raikan Proses, 
HARGAI USAHA
Kegagalan sering dianggap sebagai sesuatu yang 
memalukan. Kita takut untuk mencuba kerana 
bimbang tidak berjaya. Kita takut untuk dikritik, ditolak, 
dan dilihat lemah. Akhirnya, ramai yang memilih 
untuk tidak mencuba langsung untuk mengelak rasa 
kecewa. Namun, persoalannya, mengapa kita begitu 
takut kepada kegagalan?

Kegagalan bukan tanda kelemahan. Sebaliknya, 
ia adalah bukti bahawa seseorang itu telah 
berusaha. Dalam perjalanan menuju kejayaan, 
kegagalan merupakan sebahagian daripada 
proses pembelajaran yang tidak dapat dielakkan. 
Malangnya, masyarakat lebih cenderung meraikan 
hasil semata-mata. Kejayaan dipuji, pencapaian 
diraikan, tetapi usaha yang penuh cabaran sering 
dipandang sepi.

Mengapa usaha kita kadangkala terasa sia-sia?

Dalam buku Atomic Habits karya SJames Clear, beliau 
menjelaskan bahawa kemajuan jarang berlaku 
secara linear. Ini merujuk kepada konsep Plateau of 
Latent Potential (Dataran Potensi Terpendam). Kita 
sering mengharapkan perubahan yang cepat dan 
konsisten, sedangkan realitinya, terdapat tempoh 
panjang di mana hasil tidak kelihatan. Fasa ini 
dikenali sebagai Valley of Disappointment (Lembah 
Kekecewaan). Ramai yang berputus asa pada tahap 
ini kerana tidak melihat perubahan yang ketara. 
Hakikatnya, usaha yang dilakukan tidak pernah sia-
sia. Sebenarnya, usaha itu sedang disimpan dan 
secara perlahan membina kekuatan dalaman.

Masalah Dalam
Keyakinan Diri 
Dalam Kalangan 
Pekerja?

Bayangkan seketul ais dalam sebuah bilik 
yang sejuk. Suhu dinaikkan sedikit demi 
sedikit daripada 25°C ke 31°C, namun tiada 
perubahan berlaku, ais itu masih beku. 
Hanya apabila suhu mencecah 32°C, ais 
mula mencair. Perubahan tersebut bukan 
disebabkan oleh satu darjah terakhir semata-
mata, tetapi hasil daripada pengumpulan 
haba yang berlaku sebelum itu. 

Begitu juga dengan usaha. Usaha boleh 
diibaratkan seperti seorang pemecah 
batu yang memukul batu berkali-kali 
tanpa sebarang retakan. Namun, pada 
satu ketika, batu tersebut akhirnya pecah. 
Hakikatnya, bukan pukulan terakhir yang 
menentukannya, tetapi keseluruhan usaha 
yang telah dilakukan sebelum itu.

Integriti Dalam PROSES

Di sinilah pentingnya integriti dalam proses transformasi diri. Individu yang berintegriti tidak hanya berusaha apabila 
yakin akan berjaya, tetapi terus berpegang kepada prinsip walaupun berdepan kegagalan atau ketiadaan hasil segera. 
Mereka jujur terhadap usaha sendiri, tidak mengambil jalan pintas, dan memahami bahawa setiap tindakan yang konsisten 
akhirnya akan membuahkan hasil.

Apa yang membezakan individu berjaya ialah keupayaan mereka untuk bertahan dalam Dataran Potensi Terpendam 
sehingga berjaya menembusinya. Apabila kejayaan itu akhirnya muncul, ia sering dilihat sebagai kejayaan yang berlaku 
secara tiba-tiba. Namun, hanya individu tersebut yang benar-benar memahami betapa panjangnya perjalanan yang telah 
dilalui tanpa hasil yang jelas.

Kesimpulan
Justeru, sudah tiba masanya kita mengubah perspektif. Kegagalan atau ketiadaan hasil segera bukan pengakhiran, 
tetapi sebagai sebahagian daripada proses membina potensi diri. Setiap usaha adalah satu langkah ke hadapan.

Raikan usaha, bukan sekadar hasil. Disebalik setiap kejayaan yang besar, terdapat rantaian usaha kecil yang konsisten 
dan akhirnya menjadi titik perubahan.

Oleh :

Pegawai KPI KPYPJ

Nur Marliana binti Mohamad

Kerja Dengan NILAI,
Bukan SEKADAR
ARAHAN

Selain itu, bekerja dengan nilai juga bermaksud 
sentiasa berusaha memberikan yang terbaik 
dalam setiap tugasan. Ia melibatkan komitmen 
untuk meningkatkan kualiti kerja, bekerjasama 
dengan rakan sekerja serta menghormati peraturan 
organisasi. Apabila nilai-nilai positif ini diamalkan 
secara konsisten, ia akan membentuk budaya kerja 
yang sihat dan produktif.

Peranan kepimpinan juga amat penting dalam 
membudayakan kerja berasaskan nilai. Pemimpin 
yang menunjukkan contoh teladan yang baik akan 
menjadi inspirasi kepada warga organisasi untuk 
turut mengamalkan nilai integriti dalam tugas harian.

Kesimpulannya, organisasi yang berjaya bukan 
hanya dipacu oleh sistem dan arahan semata-
mata, tetapi oleh warga kerja yang berpegang 
teguh kepada nilai yang betul. Apabila setiap 
individu bekerja dengan nilai dan bukan sekadar 
memenuhi arahan, organisasi akan mampu bergerak 
ke arah kecemerlangan dengan lebih berkesan dan 
berintegriti.

Oleh :

Pengurus Integriti dan Audit Dalaman KPYPJ

Norle binti Hj Mohamed Kamsan (CeIO)

Dalam sesebuah organisasi, setiap pekerja mempunyai 
tugas dan tanggungjawab yang perlu dilaksanakan 
mengikut arahan dan peraturan yang ditetapkan. Walau 
bagaimanapun, bekerja hanya kerana arahan semata-
mata tidak mencukupi untuk membina organisasi yang 
cemerlang dan berintegriti. Sebaliknya, setiap individu 
perlu melaksanakan tugas dengan berlandaskan nilai 
yang kukuh seperti amanah, kejujuran, tanggungjawab 
dan profesionalisme.

Bekerja dengan nilai bermaksud seseorang melaksanakan 
tugas dengan penuh kesedaran tentang kepentingan 
integriti dalam setiap tindakan. Individu yang bekerja 
berasaskan nilai tidak hanya menunggu arahan, tetapi 
sentiasa berusaha melakukan perkara yang betul 
walaupun tanpa pengawasan. Mereka memahami 
bahawa setiap tugas yang dilaksanakan memberi kesan 
kepada prestasi organisasi serta kepercayaan pihak 
berkepentingan.

Apabila nilai integriti dijadikan panduan dalam bekerja, 
setiap keputusan akan dibuat dengan lebih telus dan 
bertanggungjawab. Pekerja yang berintegriti akan 
memastikan segala urusan dilaksanakan mengikut 
prosedur yang ditetapkan, mengelakkan konflik 
kepentingan serta menggunakan sumber organisasi 
secara berhemah. Sikap ini bukan sahaja meningkatkan 
kecekapan kerja, malah membantu mewujudkan 
persekitaran kerja yang lebih profesional dan dipercayai.

Santai Integriti

Integriti Pemacu Kecermelangan 
Akademik Kolej Universiti Yayasan 
Pelajaran Johor

Integriti merupakan tunjang utama dalam membina Kolej Universiti Yayasan Pelajaran Johor (KUYPJ) sebagai sebuah 
institusi pendidikan yang cemerlang, berwibawa dan dipercayai. Ia bukan sekadar nilai moral, malah menjadi asas 
kepada kualiti penyampaian pendidikan, pengukuhan kredibiliti institusi serta pembangunan modal insan yang holistik 
dan berdaya saing. Integriti adalah asas kepada kecemerlangan organisasi. Setiap tugas yang dilakukan dengan penuh 
amanah dan kesungguhan mencerminkan nilai integriti yang sebenar.

Mengapa Integriti Penting di KUYPJ?

Pengenalan

1.	 Membentuk Generasi Beretika
Di Kolej Universiti Yayasan Pelajaran Johor (KUYPJ), mahasiswa bukan sahaja dibentuk melalui kurikulum akademik, tetapi juga melalui contoh teladan warga 
pendidik. Amalan integriti dalam kalangan pensyarah dan pentadbir yang berperanan sebagai model teladan (role model) menjadi asas dalam membentuk 
sahsiah, nilai dan jati diri mahasiswa sebagai pemimpin pada masa hadapan.

2.	 Menjamin Kredibiliti Institusi
Amalan integriti memperkukuh kepercayaan ibu bapa, masyarakat dan pihak berkepentingan terhadap KUYPJ. Kepercayaan ini menjadi teras kepada 
reputasi, kecemerlangan serta kelestarian KUYPJ sebagai Institusi Pendidikan Tinggi Swasta yang berwibawa di Negeri Johor.

3.	 Mewujudkan Persekitaran Kerja yang Sihat
Budaya integriti di KUYPJ menggalakkan ketelusan, keadilan dan akauntabiliti dalam setiap urusan. Ia membantu mengurangkan konflik, memperkukuh 
kerjasama berpasukan serta mewujudkan suasana kerja yang harmoni dan produktif.

4.	 Memastikan Keadilan dalam Penilaian
Integriti dalam peperiksaan dan sistem penilaian di KUYPJ memastikan setiap mahasiswa dinilai secara adil berdasarkan usaha dan pencapaian sebenar, 
tanpa unsur penipuan, pilih kasih atau penyalahgunaan kuasa.

Ciri-Ciri Organisasi Pendidikan Berintegriti di Kolej Universiti Yayasan Pelajaran 
Johor (KUYPJ)

CIRI-CIRI AMALAN

Kejujuran Maklumat disampaikan secara tepat, telus dan beretika dalam setiap urusan

Akauntabiliti Setiap warga KUYPJ bertanggungjawab terhadap tindakan dan keputusan yang diambil

Keadilan Layanan saksama diberikan kepada semua tanpa mengira latar belakang

Profesionalisme Warga KUYPJ mematuhi etika kerja, tatacara dan Perlembagaan KUYPJ

Ketelusan Urus tadbir kerja dan keputusan dilaksanakan secara terbuka serta boleh disemak

Penutup
Yang di-Pertuan Agong Sultan Ibrahim menitahkan bahawa usaha memerangi rasuah di semua jabatan dan agensi 
Kerajaan Negeri Johor perlu dilaksanakan tanpa kompromi. Integriti dan ketelusan dalam pentadbiran merupakan 
asas penting bagi memastikan kesejahteraan serta kemakmuran negeri terus terpelihara.

Dalam konteks Kolej Universiti Yayasan Pelajaran Johor (KUYPJ), integriti bukan sekadar pilihan, malah merupakan 
tanggungjawab bersama. Setiap warga KUYPJ memikul amanah besar dalam membentuk generasi masa hadapan 
yang berilmu, beretika dan berintegriti.

Sehubungan itu, pembudayaan integriti sebagai amalan harian perlu diperkukuh secara berterusan agar KUYPJ terus 
kekal sebagai institusi pendidikan yang berwibawa, dipercayai dan disegani di Negeri Johor.

Oleh :

Timbalan Rektor, Bahagian Korporat dan Inovasi KUYPJ

Norazlina binti Mohsin @ Mohsen (CeIO)

Budaya FAVORITISM
dalam Kalangan
Pemimpin: 
Ancaman Senyap
Terhadap Integriti
Organisasi

Dalam sesebuah organisasi, pemimpin memainkan peranan penting dalam membentuk budaya kerja yang adil, 
telus dan berintegriti. Namun begitu, terdapat satu amalan yang sering berlaku secara senyap tetapi memberi 
kesan besar kepada organisasi, iaitu budaya FAVORITISM atau pilih kasih dalam kalangan pemimpin.

Apa itu FAVORITISM?

FAVORITISM merujuk kepada kecenderungan seseorang pemimpin memberi layanan istimewa kepada individu 
tertentu berdasarkan hubungan peribadi, keserasian, atau kepentingan tertentu, bukan berdasarkan prestasi, 
kelayakan atau merit sebenar.

Amalan ini boleh berlaku dalam pelbagai bentuk seperti:

•	 Memberi peluang kenaikan pangkat kepada individu tertentu tanpa penilaian yang adil
•	 Mengagihkan tugas penting kepada kumpulan “orang kepercayaan” sahaja
•	 Memberi kelonggaran kepada pekerja tertentu walaupun mereka melanggar peraturan
•	 Mengabaikan idea atau sumbangan daripada pekerja lain

Walaupun kadangkala ia kelihatan kecil, kesannya boleh menjadi besar terhadap keseluruhan ekosistem organisasi.

Puncanya berlaku FAVORITISM?

Beberapa faktor yang sering mendorong berlakunya budaya ini antaranya:

1.	 Hubungan Peribadi yang Rapat
Pemimpin cenderung mempercayai individu yang mempunyai hubungan rapat atau telah lama bekerja bersama mereka.

2.	 Keselesaan Bekerja dengan Individu Tertentu
Ada pemimpin memilih orang yang “mudah bekerjasama” walaupun individu tersebut tidak semestinya paling kompeten.

3.	 Kurangnya Sistem Penilaian Berasaskan Merit
Apabila organisasi tidak mempunyai sistem penilaian prestasi yang jelas dan telus, ruang untuk pilih kasih menjadi lebih besar.

4.	 Budaya Organisasi yang Lemah dari Segi Integriti
Jika integriti tidak ditekankan, amalan pilih kasih boleh dianggap perkara biasa.

Perspektif Islam: Kepimpinan Dalam Amanah

Dalam Islam, kepimpinan bukan sekadar kuasa atau kedudukan, tetapi merupakan amanah yang akan dipersoalkan 
di hadapan Allah SWT. Pemimpin dituntut berlaku adil dan tidak memihak kepada mana-mana individu secara 
tidak wajar.

Allah SWT berfirman dalam Al-Quran:
“Sesungguhnya Allah menyuruh kamu menyampaikan amanah kepada yang berhak menerimanya, dan apabila 
kamu menetapkan hukum di antara manusia, hendaklah kamu menghukum dengan adil.”
(Surah An-Nisa’, 4:58)

Ayat ini menegaskan bahawa setiap amanah perlu diberikan kepada pihak yang benar-benar layak, bukan 
berdasarkan hubungan atau kepentingan tertentu.

Selain itu, Rasulullah SAW juga mengingatkan tentang tanggungjawab kepimpinan melalui sabdanya:

“Setiap kamu adalah pemimpin, dan setiap kamu akan dipertanggungjawabkan terhadap apa yang dipimpinnya.”
(Riwayat Al-Bukhari Dan Muslim)

Hadis ini menunjukkan bahawa setiap bentuk kepimpinan, sama ada dalam organisasi, jabatan atau pasukan kerja, 
membawa tanggungjawab besar yang perlu dilaksanakan dengan penuh keadilan.

Kesan NEGATIF kepada Organisasi

Budaya FAVORITISM bukan sahaja menjejaskan pekerja yang dipinggirkan, malah memberi kesan kepada prestasi 
organisasi secara keseluruhan. Antara kesannya adalah:

1.	 Menjatuhkan Moral Pekerja
Apabila pekerja merasakan usaha mereka tidak dihargai secara adil, motivasi untuk bekerja akan menurun.

2.	 Menghakis Kepercayaan Terhadap Kepimpinan
Pekerja mungkin hilang keyakinan terhadap pemimpin yang dilihat tidak berlaku adil.

3.	 Menghalang Pembangunan Bakat
Individu yang berpotensi mungkin tidak mendapat peluang untuk berkembang.

4.	 Menjejaskan Reputasi Organisasi
Organisasi yang mengamalkan pilih kasih sering dilihat tidak profesional dan kurang berintegriti.

KEPIMPINAN BERINTEGRITI: ALTERNATIF KEPADA FAVORITISM

Pemimpin yang berintegriti seharusnya menjadikan prinsip keadilan, ketelusan dan akauntabiliti sebagai asas 
dalam setiap keputusan. Antara langkah yang boleh diambil ialah:

•	 Mengamalkan sistem penilaian prestasi yang jelas dan berasaskan merit
•	 Membuka peluang yang sama kepada semua pekerja
•	 Mengelakkan keputusan yang dipengaruhi hubungan peribadi
•	 Menggalakkan budaya maklum balas dan ketelusan dalam organisasi

Seorang pemimpin yang adil bukan sahaja dihormati, malah mampu membina kepercayaan dan komitmen dalam 
kalangan pekerja.

Penutup

Budaya FAVORITISM mungkin kelihatan seperti perkara kecil, namun ia mampu merosakkan integriti kepimpinan dan 
melemahkan organisasi secara perlahan. Justeru, setiap pemimpin perlu sentiasa bermuhasabah agar keputusan 
yang dibuat benar-benar berasaskan amanah dan tanggungjawab, bukan kecenderungan peribadi.

Kepimpinan yang adil bukan sahaja meningkatkan prestasi organisasi, malah selari dengan tuntutan agama yang 
menekankan amanah, keadilan dan tanggungjawab dalam memimpin manusia.

Oleh :

Pengurus Integriti dan Audit Dalaman KPYPJ

Norle binti Hj Mohamed Kamsan (CeIO)

Santai Integriti

26

BULETIN INTEGRITI KPYPJ 2025/2026



2726

BULETIN INTEGRITI KPYPJ 2025/2026BULETIN INTEGRITI KPYPJ 2025/2026

Santai Integriti

Integriti Digital dalam ICT dan Organisasi
Integriti Digital: Tonggak Kepercayaan dalam Era ICT & 
Organisasi

Integriti bukan sekadar prinsip, tetapi komitmen 
berterusan dalam setiap tindakan

Transformasi Digital & Tanggungjawab Integriti

Dalam era digital masa kini, penggunaan ICT telah menjadi tulang belakang kepada operasi organisasi dan 
perniagaan. Daripada pengurusan data pelanggan hingga kepada sistem kewangan dan komunikasi dalaman, 
hampir semua proses bergantung kepada teknologi.

Namun, kemajuan ini turut membawa cabaran baharu, khususnya dalam memastikan setiap penggunaan teknologi 
dilakukan dengan penuh integriti, akauntabiliti dan etika profesional. Tanpa integriti, teknologi yang canggih 
sekalipun boleh disalahgunakan dan menjejaskan reputasi organisasi.

Integriti dalam Pengurusan Maklumat

Pengendalian maklumat sensitif seperti data pelanggan, rekod kewangan dan maklumat pekerja memerlukan 
tahap disiplin yang tinggi.

Sebagai contoh, kakitangan yang mempunyai akses kepada sistem organisasi perlu memastikan maklumat tidak 
dikongsi tanpa kebenaran, tidak dimanipulasi untuk kepentingan peribadi dan digunakan hanya untuk tujuan 
rasmi.

Kegagalan menjaga integriti data boleh menyebabkan kebocoran maklumat, seterusnya menjejaskan kepercayaan 
pelanggan dan pihak berkepentingan.

Etika dalam Perniagaan Digital

Dalam dunia perniagaan digital, kepercayaan pelanggan adalah aset paling berharga. Antara amalan tidak beretika 
yang perlu dielakkan ialah:

Sebaliknya, organisasi perlu mengamalkan ketelusan maklumat, kejujuran dalam promosi dan tanggungjawab 
terhadap pelanggan.

•	 Mengiklankan produk dengan maklumat tidak tepat 
•	 Menggunakan testimoni palsu 
•	 Menyembunyikan harga sebenar

Peranan ICT dalam Tadbir Urus Telus

Sistem ICT seperti sistem kewangan digital, sistem rekod elektronik  
dan Customer Relationship Management (CRM) membantu organisasi 
dalam meningkatkan ketelusan, memudahkan pemantauan dan 
mengurangkan risiko penyelewengan.

Setiap transaksi yang direkodkan secara sistematik menjadikan 
organisasi lebih bertanggungjawab  dan berintegriti.

Kesedaran Keselamatan Siber

Ancaman seperti serangan malware, Phishing dan pencerobohan sistem 
memerlukan setiap warga kerja lebih peka terhadap keselamatan ICT. 
Amalan penting yang perlu dilaksanakan adalah dengan menggunakan 
kata laluan yang kukuh, tidak berkongsi akses sistem dan mengelakkan 
klik pautan yang mencurigakan.

Tiga (3) tips Integriti ICT dalam Organisasi

1.	 Kawal Akses Maklumat
Pastikan hanya individu yang diberi kuasa boleh mengakses data tertentu. Elakkan berkongsi 
ID atau kata laluan.

2.	 Gunakan Sistem Secara Telus
Rekodkan setiap transaksi atau aktiviti dalam sistem bagi memastikan ketelusan dan 
akauntabiliti.

3.	 Amalkan Etika Digital
Elakkan menyebarkan maklumat tidak sahih, gunakan teknologi dengan jujur dan 
bertanggungjawab.

Kesimpulan

Integriti digital bukan lagi pilihan, tetapi satu keperluan dalam 
memastikan organisasi kekal dipercayai dan berdaya saing. Dengan 
mengamalkan nilai amanah, ketelusan dan akauntabiliti dalam 
penggunaan ICT, organisasi dapat membina budaya kerja yang kukuh 
serta tadbir urus yang cemerlang.

Oleh :

Pegawai Integriti dan Audit Dalaman KPYPJ

Zainatunsima binti Suid

Ringkasan LAPORAN TATATERTIB KPYPJ 2025
Pihak pengurusan sentiasa komited dalam memastikan setiap kes salah laku yang dilaporkan ditangani secara 
serius dan tegas. Komitmen ini telah meningkatkan keyakinan warga KPYPJ terhadap keberkesanan sistem aduan 
yang disediakan.

Pada tahun 2025, jumlah kes tatatertib menunjukkan penurunan sebanyak 25%, dengan hanya enam (6) kes 
dilaporkan dan diambil tindakan berbanding lapan (8) kes pada tahun sebelumnya. Kes-kes ini termasuk 
maklumat dan aduan yang disalurkan melalui saluran Unit Integriti. Keadaan ini mencerminkan kerjasama dan rasa 
tanggungjawab yang tinggi dalam kalangan semua pihak untuk mencegah serta menangani isu integriti dan salah 
laku secara berkesan.

Aktiviti UNIT INTEGRITI
KPYPJ 2025 / 2026

Memperkasa Budaya Integriti • Memacu Tadbir Urus Cemerlang

INTEGRITI DIBUDAYAKAN • ORGANISASI DIPERKASA

31

SAMBUTAN BULAN INTEGRITI

Oktober 2025

•	 	Mutiara Kata
•	 	Penulisan
•	 	Poster & Video 

Sasaran: Semua Warga Kerja

SAMBUTAN HARI INTEGRITI 
NASIONAL

4 Nov 2025

Kursus Pengukuhan Integriti
Sasaran: Kumpulan  Pengurusan

PROGRAM BERTERUSAN

•	 Kapsul Integriti (Bulanan) 
•	 Perkongsian 1 Minggu 1 Hadis
•	 Buletin Integriti

Sasaran: Semua Warga Kerja

TAKLIMAT & LATIHAN

Januari 2026:

•	 Bengkel Penambahbaikan Key Performance Indicator (KPI)
•	 Bengkel Penambahbaikan Standard Operating Procedures 

(SOP)

Sasaran: Kumpulan Pengurusan dan Wakil-Wakil Jabatan

April dan September 2026: 

•	 Taklimat: Peruntukan Liabiliti Korporat Seksyen 17A Akta SPRM: 
Kesan dan Pencegahan

Sasaran: Kumpulan Sokongan Dan Pegawai

PROGRAM KHAS Integrity Moment, ACeIO 
Mei – Julai 2026

LAPORAN PROGRAM

SAMBUTAN HARI INTEGRITI NASIONAL, PENUTUPAN SAMBUTAN BULAN 
INTEGRITI  DAN   KURSUS PENGUKUHAN INTEGRITI PERINGKAT KPYPJ 

TAHUN 2025

4 November 2025 (Selasa)
Voyager Hall,  Aras 8, Hotel Trove Johor Bahru
8.30 pagi – 2.00 petang
Unit Integriti, Kumpulan Pendidikan YPJ

Tarikh :
Tempat :

Masa :
Anjuran :

Pengenalan
Sambutan Bulan dan Hari Integriti Nasional Peringkat KPYPJ Tahun 2025 merupakan 
program pembangunan sahsiah dan profesionalisme yang dijalankan bagi memperkukuh 
amalan integriti, ketelusan, dan etika kerja dalam kalangan warga kerja KPYPJ. Program ini 
menggabungkan elemen motivasi, perkongsian pengalaman sebenar, serta pendedahan 
berkaitan kepentingan kesedaran integriti dan kesihatan mental dalam membentuk 
budaya organisasi yang cemerlang.

Program ini selaras dengan usaha kerajaan untuk mempertingkatkan integriti sektor 
awam dan syarikat berkaitan kerajaan (GLC), serta memastikan warga kerja lebih 
berdaya tahan, amanah dan berupaya menyampaikan perkhidmatan terbaik.

Objektif Program
Objektif utama program ini adalah:

1.	 Meningkatkan kesedaran dan kefahaman mengenai kepentingan integriti dalam perkhidmatan.
2.	 Mengukuhkan budaya kerja beretika, bebas salah guna kuasa, penyelewengan dan ketidakjujuran.
3.	Memberi pendedahan tentang kesan buruk salah laku melalui pengalaman sebenar individu 

yang terlibat dalam perlakuan jenayah.
4.	Mengaitkan kepentingan integriti dan kesihatan mental dalam meningkatkan produktiviti dan 

prestasi kerja.
5.	Membangunkan jati diri pekerja agar lebih bertanggungjawab, beramanah, profesional dan 

patuh kepada undang-undang.

Sasaran Peserta
Sasaran peserta adalah:

•	 Sambutan Bulan Integriti: Penglibatan semua warga kerja KPYPJ dan syarikat subsidiari di bawahnya.
•	 Sambutan Hari Integriti & Kursus Pengukuhan Integriti: Barisan pengurusan termasuk ketua-ketua unit /jabatan KPYPJ dan syarikat 

subsidiari melibatkan penyertaan  70 orang.

Perjalanan dan Tentatif Program

Aktiviti yang dijalankan sepanjan Bulan Integriti - Oktober 2025 adalah seperti berikut:

•	 Perkongsian Mutiara Kata Integriti
•	 Terjah Integriti
•	 Pertandingan Poster Integriti
•	 Pertandingan Penulisan Gurindam, Puisi dan Sajak
•	 Pertandingan Video Kreatif Integriti

Sambutan Bulan Integriti

Program telah berjalan dengan lancar mengikut aturcara  berikut:

Sambutan Hari Integriti

MASA AKTIVITI

8.00 pagi Pendaftaran Peserta

8.30 pagi

Pembukaan oleh Pengerusi Majlis
Bacaan Doa oleh Ustaz Hj Asri bin Wahab
Sesi 1: Ceramah - Tumbuk Rusuk, Pengkisahan Dari Tirai Besi
Penceramah: Tuan Mohd Firdaus bin Ramlan (CJM Global Venture)

10.45 pagi Rehat / Minum Pagi

11.00 pagi
Ucapan Perasmian oleh Ketua Pegawai Eksekutif, Tuan Hj Mohd Fahmi bin Salam
Sesi 2: Ceramah - Integriti Membina Kepercayaan, Mental Sihat Membina Produktiviti
Penceramah: Da’i Ahmad Izzhar bin Ahmad Nazri

1.00 petang
Penyampaian Cenderahati kepada Penceramah
Pengumuman Pemenang Pertandingan & Penyampaian Hadiah
Sesi Bergambar, Jamuan & Bersurai

Pengisian dan Intipati Ceramah

Penceramah berkongsi pengalaman dan kisah benar perjalanan hidup beliau ketika terlibat dengan jenayah rasuah. 
Beliau menjelaskan faktor-faktor yang mendorong kepada salah laku dan hukuman penjara seterusnya memberi 
pengajaran tentang pentingnya integriti, disiplin, memilih pergaulan yang sihat dan menghindari pengaruh negatif. 
Penceramah juga memberikan nasihat dan motivasi untuk membina kehidupan lebih baik melalui perubahan sikap dan 
penyesalan.

Ceramah   1 : Tumbuk Rusuk — Pengkisahan dari Tirai Besi
Penceramah : Tuan Mohd Firdaus bin Ramlan

Impak terhadap peserta:
Peserta lebih sedar mengenai akibat tindakan tidak berintegriti serta berasa lebih termotivasi untuk membina sahsiah 
positif.

Penceramah memfokuskan hubungan integriti dengan amanah, tanggungjawab dan reputasi organisasi. Seterusnya 
beliau menerangkan kesan  persekitaran kerja yang tidak berintegriti terhadap imej dan produktiviti organisasi. Selain itu, 
penceramah menekankan 

Kepentingan kesihatan mental dalam memastikan keseimbangan emosi dan prestasi kerja optimum dan strategi 
membina budaya kerja beretika yang konsisten.

Ceramah 2: Integriti Membina Kepercayaan, Mental Sihat Membina Produktiviti 
Penceramah : Da’i Ahmad Izzhar bin Ahmad Nazri

Impak terhadap peserta:

Peserta memahami bahawa integriti bukan sahaja melibatkan pematuhan undang-undang tetapi juga kesihatan mental 
yang stabil untuk menyokong prestasi kerja.

Kesimpulan
Secara keseluruhan, Sambutan Hari Integriti Nasional Peringkat KPYPJ & Kursus Pengukuhan Integriti Tahun 2025 telah 
mencapai objektif penganjurannya. Program ini berjaya meningkatkan kesedaran peserta terhadap kepentingan integriti, 
memupuk budaya kerja beretika, serta memberi motivasi ke arah meningkatkan profesionalisme dan produktiviti dalam 
kalangan warga kerja KPYPJ.

Gambar-Gambar Program

LAPORAN PROGRAM

BENGKEL PEMANTAPAN KPI DAN 
PENAMBAHBAIKAN SOP KPYPJ

28 - 30 Januari 2026 (Rabu - Jumaat)
Bilik Seminar, KUYPJ
8.30 pagi – 4.30 petang
Unit Integriti, Kumpulan Pendidikan YPJ

Tarikh :
Tempat :

Masa :
Anjuran :

Memperkukuh Prestasi. Memantapkan Tadbir Urus.
Melibatkan 60 peserta, kedua-dua program ini memberi fokus kepada penyelarasan hala tuju strategik, pengukuhan 
pengurusan prestasi serta penambahbaikan SOP agar lebih cekap, jelas dan selari dengan amalan terbaik tadbir urus.

Program ini mencerminkan komitmen berterusan KPYPJ dalam memperkukuh prestasi organisasi serta memastikan 
setiap proses kerja dilaksanakan secara cekap, sistematik dan berintegriti.

Inisiatif ini juga menjadi langkah proaktif dalam mempersiapkan organisasi menghadapi cabaran masa hadapan 
dengan lebih berdaya saing dan berdaya tahan.
KPYPJ kekal komited dalam membina ekosistem kerja yang profesional, berprestasi tinggi dan berteraskan nilai integriti 
demi kecemerlangan organisasi secara berterusan.

Gambar-Gambar Program

Polisi INTEGRITI

Dasar Baharu 2026

Dalam usaha memperkukuh tadbir urus serta memperkasakan kecekapan pengurusan organisasi, KPYPJ telah 
memperkenalkan beberapa dasar baharu mengikut keperluan semasa. Inisiatif ini mencerminkan komitmen berterusan 
KPYPJ dalam memastikan amalan pentadbiran yang lebih telus, sistematik dan berintegriti.

Antara dasar baharu yang diperkenalkan ialah:

A.	 Pentadbiran dan Sumber Manusia

B.	 Kewangan

1.	 Dasar Pelantikan Semula Staf Secara Kontrak Melalui Ketua Bahagian 
2.	 Dasar Penetapan Staf Kontrak ke Perkhidmatan Tetap 
3.	Dasar Penggiliran & Pertukaran Jawatan Staf Kumpulan Pendidikan YPJ 

(KPYPJ) & Anak Syarikat

1.	 Penetapan Kadar Bayaran Penceramah dan Fasilitator Kursus Pendek 
Anjuran Kumpulan Pendidikan YPJ dan Syarikat Subsidiari

Pelaksanaan dasar-dasar ini dijangka dapat meningkatkan kejelasan proses pengurusan sumber manusia serta 
memperkukuh kepercayaan warga kerja terhadap sistem yang adil dan berakauntabiliti.

Untuk memahami dasar baharu ini, sila rujuk Infografik dasar berkaitan. Sila rujuk Bahagian Pentadbiran dan Sumber 
Manusia serta Bahagian Kewangan KPYPJ jika perlukan maklumat lanjut.

Dasar Baharu Pentadbiran dan Sumber 2026

Dasar Baharu Kewangan

Apakah HEGEMONI PEMIKIRAN 
Mempengaruhi Integriti?
Hegemoni pemikiran merujuk kepada keadaan di mana cara berfikir seseorang atau kumpulan dibentuk dan dipengaruhi 
oleh pihak dominan contohnya kepimpinan, budaya organisasi, media atau norma masyarakat sehingga ia dianggap 
“betul” tanpa banyak soal.

Kaitannya dengan integriti
Hubungan antara kedua-duanya sangat rapat kerana hegemoni pemikiran boleh mempengaruhi tahap integriti 
seseorang atau organisasi:

1.	 Normalisasi perkara tidak berintegriti

•	 “Semua orang buat, jadi tak salah”
•	 “Asalkan kerja siap, cara tak penting”

Jika wujud “pemikiran dominan” seperti:

	– Ini adalah hegemoni pemikiran negatif yang boleh menyebabkan:
•	 Rasuah dianggap biasa
•	 Pelanggaran SOP dipandang ringan

2.	 Tekanan budaya organisasi

•	 Ikut arahan walaupun salah
•	 Takut bersuara

Dalam sesetengah organisasi, pekerja mungkin:

	– Ini menunjukkan pemikiran telah “dikuasai”, lalu integriti individu terhakis.

3.	 Membentuk integriti secara positif

•	 Amanah
•	 Akauntabiliti
•	 Ketelusan

Hegemoni juga boleh jadi alat kebaikan jika nilai dominan ialah:

	– Bila ini jadi norma:
•	 Warga kerja akan automatik bertindak berintegriti
•	 Salah laku akan ditolak secara kolektif

Oleh :

Pengurus Integriti dan Audit Dalaman KPYPJ

Norle binti Hj Mohamed Kamsan (CeIO)

Hujan malam itu turun perlahan, membasahi cermin kereta yang aku duduki sendirian. Enjin masih hidup, tetapi fikiran 
aku kosong—seolah-olah segala yang aku bina selama ini sedang runtuh sedikit demi sedikit.

Namaku Amir. Aku seorang pegawai yang menguruskan perolehan di sebuah organisasi. Tugas aku jelas, memastikan 
setiap proses pembelian dibuat secara telus, adil, dan mengikut prosedur. Selama ini, aku bangga dengan integriti aku. 
Aku percaya, amanah itu bukan sekadar kerja, ia tanggungjawab.

Sampailah satu hari, segalanya berubah.

“Amir, ini projek besar. Kalau kau ‘tolong’ sikit, semua orang senang,” kata seorang wakil pembekal, sambil menolak satu 
fail ke arah aku.

Di dalamnya bukan sekadar dokumen teknikal, tetapi satu sampul yang tebal.

Aku menarik nafas panjang. “Ini salah. Saya tak boleh.”

Dia tersenyum tenang. “Kau bukan ambil semua pun. Anggaplah ini ‘tanda terima kasih’. Lagi pun, keputusan tetap di 
tangan kau.”

Aku terdiam.

Dalam kepala aku, berlegar-legar komitmen hidup. Aku terfikir ansuran rumah, kereta, belanja anak-anak. Tekanan 
demi tekanan.

Aku memandang sampul itu lama.

Dan pada saat itu, aku tewas.

Segalanya menjadi mudah selepas itu.

Kerana WANG RINGGIT,Aku LUPA SEGALANYA..

Spesifikasi tender aku “laraskan” sedikit. Penilaian aku “perhaluskan” supaya pembekal tertentu nampak lebih layak. 
Mesyuarat penilaian jadi sekadar formaliti.

Dan sebagai balasan, wang terus mengalir.

Aku mula menikmati kehidupan yang aku idamkan. Telefon baru, kereta baru, gaya hidup yang lebih mewah.

“Hebat Amir, rezeki murah sekarang,” kata rakan-rakan.

Mereka tidak tahu, itu bukan rezeki. Itu rasuah.

Namun, setiap malam aku mula dihantui rasa bersalah.

Setiap kali menandatangani dokumen, tangan aku terasa berat.

Aku tahu satu hari nanti, semua ini akan terbongkar.

Dan hari itu akhirnya tiba.

“Encik Amir, kami dari unit siasatan. Mohon kerjasama.”

Dunia aku gelap seketika.

Satu demi satu bukti dibentangkan termasuk emel, transaksi bank, komunikasi dengan pembekal, dokumen tender yang 
telah dimanipulasi.

Tiada lagi ruang untuk menafikan.

Aku tunduk.

Bukan kerana aku kalah, tetapi kerana aku tahu aku memang bersalah.

Kini, aku bukan lagi pegawai perolehan yang dihormati.

Aku hanyalah seorang pesalah yang menunggu hukuman.

Semua kemewahan yang aku banggakan dahulu hilang sekelip mata. Yang tinggal hanya rasa malu dan penyesalan 
yang tidak berpenghujung.

Aku teringat kembali saat pertama aku menerima sampul itu.

Kalaulah aku kuat ketika itu. Kalaulah aku berani berkata “tidak”.

Aku menulis satu pesanan untuk diri aku yang dahulu:

“Jangan pernah gadaikan integriti hanya kerana wang. Dalam perolehan, amanah itu mahal nilainya. Sekali kau khianati, 
bukan sahaja kerjaya yang musnah, tetapi maruah diri.”

Hujan di luar semakin lebat.

Dan di dalam hati aku hanya tinggal satu soalan yang tidak pernah terjawab:

Berbaloi kah semuanya? Jawapannya, tidak.

*Penafian:

Kisah ini ditulis sebagai refleksi nilai dan pengajaran. Watak dan jalan cerita adalah rekaan semata-mata, namun mesej yang disampaikan 
adalah realiti yang boleh berlaku jika integriti diabaikan.

Oleh: 
Abdul Halim Bin Abdul Ghaffar 

Pensyarah,
Jabatan Kursus Umum dan setara, 

Kolej Universiti Yayasan Pelajaran Johor

TIP INTEGRITI HARIAN (Quick Tips)

48

Kategori POSTER / KAPSUL INTEGRITIA

k e p a d a

PEMENANG
PERTANDINGAN INTEGRITIPEMENANG
PERTANDINGAN INTEGRITI

Kategori PENULISAN  CERPEN / PUISI / SAJAK / GURINDAM B

Ali Zulkarnain bin 
Abd Karim

KOLEJ UNIVERSITI YAYASAN
PELAJARAN JOHOR

(KUYPJ)

Abdul Kafi
bin Tarinan

KOLEJ UNIVERSITI YAYASAN
PELAJARAN JOHOR

(KUYPJ)

Muhammad Irfan 
Hafiz bin Hamid                                                                                       

KOLEJ UNIVERSITI YAYASAN
PELAJARAN JOHOR

(KUYPJ)

Abdul Halim bin 
Abdul Ghaffar

KOLEJ UNIVERSITI YAYASAN
PELAJARAN JOHOR

(KUYPJ)

Norasidah
binti Muksin                        

KOLEJ KEMAHIRAN JOHOR
(KKJ)

Ariffah Naima
binti Rosli               

KOLEJ KEMAHIRAN JOHOR
(KKJ)

Mariani
binti Omar

KOLEJ UNIVERSITI YAYASAN
PELAJARAN JOHOR

(KUYPJ)

Farhan
bin Ashari

KOLEJ KEMAHIRAN JOHOR
(KKJ)

Tahniah kepada semua pemenang atas kreativiti, 
komitmen dan usaha cemerlang dalam 

menjayakan Pertandingan Integriti tahun ini.

Kategori VIDEO KREATIF INTEGRITIC

Muhammad Irfan 
Hafiz bin Hamid                                                                                       

Ali Zulkarnain bin 
Abd Karim

Abdul Kafi
bin Tarinan

Mahanim binti 
Mahad

KOLEJ UNIVERSITI YAYASAN PELAJARAN JOHOR (KUYPJ)

Mohd Iman Mohd 
binti Salleh

KOLEJ UNIVERSITI YAYASAN PELAJARAN JOHOR (KUYPJ)

Norliyana Zayani 
binti Zakir

Mohd Hafedz
bin Bohari

KUMPULAN PENDIDIKAN YPJ (KPYPJ)

SALURKAN MAKLUMAT ADUAN ANDA
kepada

aduankpypj@gmail.com

UNIT INTEGRITI KPYPJ

Unit Integriti merakamkan penghargaan dan ucapan ribuan terima kasih 
kepada penyumbang-penyumbang karya serta semua pihak yang telah 

bersama-sama menjayakan penerbitan buletin kali ini.

Penghargaan

Terima Kasih

